
Dahalo 3 lavo vokatry ny fifandonana tamin’ny miaramila

Nisehoana tranga mampala-
helo teto amin’ny tanànan’i

Betafo.

COJI 2023.

D
ahalo 3 no lavo vo-
katry ny fifando-
nana tamin’ny mia-

ramila tany amin’ny dis-
trilkan’Ikalamavony faritra
Matsiatra Ambony. Da-
halo niisa 08 nitondra ka-
lachnikov niaraka tamin'
ny omby manodidina ny
30 mahery eo no fantatra,
fa nitoby tao amin'ny ki-
zon'i Manody, antsoina
hoe Manambato Andra-
gnomandragna, Fokon-
tany Androy, kaominina
Fanjakana, distrikan’Isan-
dra, izay faritra manasa-
raka ny distrikan’Ikalama-
vony sy Isandra ary Am-
bohimahasoa, araka ny

Dokam-barotr
a

Tél. 034 79 076 00

Ntsay Abel tany Maputo (faha-3 avy ankavanana).

Basket Zône 7 Fiba Afrique

Mbola lany fanindroany 
i Ntsay Abel

Lalaon’ny nosy 2023

Homena fanampiana ny COJI

Nisy ny fandraisana fanapa-
han-kevitra mikasika ny hana-
tanterahana ny lalaon’ny Nosy
2023 eto amintsika, noraisin’ny
filan-kevitry ny minisytra natao
tamin’ny alarobia 7 jona 2023
lasa teo, ka tsy hasiana fanaza-
vana na famakafakana fa indro
havoakantsika eto amin’ny ga-
zety tsy nisy nanombinana ny
mahakasika an’izany, anja-
ran’ny tsirairay avy no mandi-
nika ny zava-misy marina sy
mandray izay azony raisina ma-
hakasika azy ity. “Nankatoa-
vin’ny Filan-kevitry ny Minisitra
ny fandrosoana ny fizotry ny fa-
nomanana ny fikarakarana ny
fandraisan’i Madagasikara ny
lalaon’ny Nosy faha- 11 izay ho
tanterahina amin’ny 25 aogosi-
tra ka hatramin’ny 3 septembra
2023 ho avy izao. Teboka ma-
romaro no novelabelarina, ka
anisan’izany ny famaritana ny
toerana fandraisam-bahiny izay
hatokana hivantanana’ireo de-
legasiona avy amin’ireo nosy
rahavavy izay handray anja
amin’ny lalao, sy ho an’ny
mpandray anjara avy eto an-
toerana. Hentitra ny baiko no-
men’ny Filohan’ny Repoblika ny
amin’ny hijerena izay toerana
manaraka ny fenitra sy men-
drika handraisana ireo delega-
siona sy ny atleta Malagasy.
Hisy araka izany ny fivoriana
izay hotarihan’ny Minisitry ny fi-
zahantany miaraka amin’ireo
mpisehatra maro ao amin’ny
fandraisam-bahiny, mba hame-
trahana ny fiaraha-miasa ma-

homby. Anisan’ny teboka nore-
sahina ihany koa ny momba ny
fikarakarana maro toy ny mika-
siksa ny sakafo, ny fitaterana,
ny famaritana ireo toerana ha-
naovana ireo fifaninanana isan-
karazany, ny isan’ireo taranja
hifaninanana, ary ny isan’ireo
medaly izay hiadivana. Nanome
toromarika ihany koa ny Filo-
ham-pirenenena ny amin’ny ha-
mitàna ny asa fanamboarana
na fanatsarana ireo fotodrafi-
trasa handraisana ireo fifanina-
nana isan-karazany. Himasoa-
na ihany koa ny fanofanana ny
tompon’andraikitra amin’ny aro-
fenitra sy ny serasera ary indrin-
dra ny fiantohana ny fandriam
paheleman mandritra io fotoana
io. Kendrena hatrany ny fano-
mezana ohatra tsara eo amin’
ny lafiny fahaiza-mandray va-
hiny, ka hisy ny fizarana “carte
sim” miisa 4000 ho an’ireo va-
hiny izay hoavy, ka ny minisite-
ran’ny fampiroboroboana ny
haitao ara-kajy mirindra no
hiantoka an’izany fanomezana

izany. Farany dia hisy ny fia-
raha-mientan’ny minisitera tsi-
rairay avy izay hifarimbona
amin’ny minisiteran’ny tanora
sy ny fanatanjahantena, mba
hanatontosana an-tsakany sy
an-davany an’ity lalaon’ny nosy
ity. Nankatoavin’ny filankevitry
ny minisitra ny hanomezan’ny
Fanjakana fanampiana ara-bola
na “subvention” ho an’ny Ko-
mity misahana ny fikarakarana
ny lalaon’ny Nosy faha-11 na
COJI 2023. Ny COJI izay hika-
rakara ny lalaon’ny nosy an-
diany faha- 11 dia fikambanana
ara-panatanjahantena mahaleo
tena, natsangana tamin’ny 11
desambra 2023, ary mipetraka
eo ambany fiahiana ara-bo-
lan’ny minisiteran’ny toekarena
sy ny fitantanam-bola ary am-
bany fiahiana ara-teknikan’ny
ministeran’ny tanora sy ny fana-
tanjahantena. Anisan’ny andrai-
kitra sahaniny ny fikarakarana
sy ny fiantohana ny fanatante-
rahana ny lalaon’ny nosy eo
amin’ny lafiny ara-teknika, ara-

pitaovana, ara-bola, ara-pitan-
tanana, na ato amin’ny sehatra
nasionaly izany na amin’ny se-
hatra iraisam-pirenena. Enta-
nina hanatanterahana an’izany
andraikitra maro izany indrindra
no antony anomezana azy io fa-
nampiana ara-bola na “subven-
tion” io, fa indrindra hiantohana
ny fanamboarana ireo fotodrafi-
trasa maro ilaina hampiasaina
mandritra ny lalaon’ny nosy ary
eo ihany koa ny fividianana ireo
fitaovana sy kojakoja ara-tek-
nika ilaina rehetra. Satria efa
akaiky tokoa ny fotoana, dia
nankatoavin’ny Filan-kevitry ny
Minisitra ny hampiasana ny pai-
kady ao anatin’ny hamehana na
“procedure d’urgence”, mba ha-
hafahana mamita ireo asa maro
mialohan’ny fiandohan’ny la-
laon’ny nosy”. 
Dia ho hita eo raha ho tontosa
eto amintsika ihany ity lalao ity,
fa raha ny fanomanana aloha
dia tandrametaka sy kitoatoa
tanteraka. 

Rainilita

Tranga mampalahelo

Tovovavy 17 taona voalaza ho namoy fo, maty irery tao an-trano 

Tovovavy 17 taona na-
nofa trano irery tao an-
drenivohitry ny kaominina
ambonivohitr’i Betafo fari-
tra Vakinankaratra, no
hita faty nivalampatra tao
an-tranony ny atoan-
dron’ny alarobia lasa teo
tokony ho tamin’ny 11 ora.
Mpiara- monina saika hila
resaka taminy no nahatsi-
karitra azy, ka avy hatrany
dia niantso namana sy
niezaka nitondra azy tany

amin’ny hopitaly saingy
tsy tana ny ainy.
Tombanana ho namoy fo
ity tovovavy mpianatra ao
amin’ny kilasy famara-
nana ao amina sekoly tsy
miankina iray ao an- toe-
rana ity. Tsy nahitana
ratra na mety ho endrika
famonoana rahateo teny
amin’ny vatany nandritra
ny fizahana nataon’ny
mpitsabo. Nisy ihany koa
ny taratasy napetrany ho

an’ny reniny izay mirakitra
hafatra sy ny antony na-
hatonga azy hamoy fo.
Isany amin’izany ny tsy fi-
fankahazoana eo amin’izy
mianaka sy ny tsy fahaza-
kany ny olana sy ny sedra
nisy teo aminy sy ny olon-
tiany.
Ny tolakandron’ny alaro-
bia teo ihany moa dia efa
tonga naka ny razana ny
fianakaviany.

Ambinintsoa

Hakotiana noraisina am-boninahitra tany Tsiroanomandidy.

Noraisin’i Tsiroanomandidy, izay notarihan’ny filo-
han’ny ligin’ny handball sady ben’ny tanànan’ny kao-
minina ambonivohitra Tsiroanomandidy sy ny vadiny,
tamin’ny fomba nakotrokotroka i Hakotiana, izay ma-
herifo ny tanàna avy niatrika ny fifaninanana handball
zône 6 Ihf Trophy, notontosaina farany teo tatsy Mao-
risy. Tonga nanotrona an’izany lanonana tsotra nefa
niavaka izany koa ireo “Staff “ sy raiamandrenin’ny klio-
ban’ny Hct rehetra niaraka tamin’ireo ankizy mpiara-
milalao aminy ao amin’ity klioba ity. Marihana fa
Andriamatoa ben’ny tanànan’i Tsiroanomandidy no ray
mpiahy an’ity taranja handball ity ary manao izay rehe-
tra hanohanana izany, mba hiroborobo sy handroso
hatrany. Taorianan’izany dia nisy ihany koa ny fitsidi-
hana sady fandraisana natao tao amin’ny Talem-paritry
ny Tanora sy ny Fanatajanhatena ao Bongolava (Drjs)
izay nemetraka, fa ny taranja handball dia anisan’ny
taranja mitondra ny lazan’i Bongolava na dia zandriny
indrindra amin’ireo taranja hafa any an-toerana aza.
Heno nandritra an’io lanonana io ihany koa, fa raha ny
taranja handball any Tsiroanomandidy dia tsy manana
kianja hilalaovana manokana.

Rainilita

Hakotiana mpilalao handball Akio U16

Noraisin’i Tsiroanomandidy 
makotrokotroka

Ireo omby azon’ny miaramila, miandry ny tompony 
any Ikalamavony.

fampitam-baovao avy ta-
min'olon-tsotra. 
Rehefa izay dia nandray
ny andraikiny ny vondron-
tafika miaramila avy ao
amin'ny 3ème Compa-
gnie d'Infanterie d'Ikala-
mavony nihazo ity toe-

rana voalaza ity ary tonga
tao sahabo tamin’ ny 01
Ora marain'ny 8 jona teo. 
Nanao savahao ny kizo
ary nahita ireo dahalo nia-
raka tamin'ireo omby ireo.
Raikitra ny fifanandrinana
ka dahalo 3 lavo, ny am-

biny tafatsoaka. Basy fusil
de chasse iray no azo nia-
raka tamin'ireo omby ireo. 
Marihana fa tsy nisy omby
very tao Ikalamavony, ka
tsy mbola fantatra hatreto
ny tompon'ireo omby ireo,
anaovana antso avo
etoana mba hamonjy ny
Kaominin'i Ikalamavony
miaraka amin'ireo anto-
tan-taratasy rehetra ma-
namarina izany. Tsara ha-
mafisina fa ao amin'ireo
toerana ireo foana no kizo
itobian'ireo dahalo ary
anaovany ny fanadiovana
ireo omby halatra.

Niaina

Mbola lany fanindroany hitantana ny rafitra basikety
“Zône 7 Fiba Afrique” ilay teratany Malagasy Ntsay
Abel. Nandritra ny fivorian’ireo mpitantana basikety
miandraikitra ny “Zônes” isanisany aty Afrique, natao
tao amin’ny “Hôtel Polana Serena-Maputo Mozam-
bique” tamin’ny alakamisy 08 jona 2023, no nanaovana
an’izany fifidianana izany, ka tamin’ny 7ora ka hatra-
min’ny 08 ora alina tany an-toerana no nanaovana
an’izany hoan’ity Faritra faha-7 ity, izay Andriamatoa
Manave Anibal, no “Superviseur” nanara-maso azy.
Nanatrika an’izany ireo mpikambana ao amin’ity Faritra
faha-7 ity : Madagascar (Alain Ramanarivo, VP),Mau-
rice, Comores ary Seychelles. Nialohan’ny fifidianana
natao dia nisy ny tatitra « Rapport d’activités de la Zone
7 » nataon’ny filoha am-perinasa, Ntsay Abel. 

Rainilita


